
Is-sacerdot ministru tal-weghdiet ta’ Alla

Stennija biex jitwettqu l-weghdiet

I1-poplu taghna, bhall-poplu Lhudi, jghix f’certa stennija biex jara jitwettqu u jsehhu
certi hwejjeg li haddiehor iwebbillu qalbu u mohhu bihom. Il-poplu taghna, bhall-
poplu Lhudi, jemmen li hemm min ghamillu certi weghdiet u jistenna li dawn il-
weghdiet xi darba jitwettqu. Dawn huma weghdiet ta’ hajja ahjar li saru lill-poplu
Lhudi minn min kellu 1-poter pubbliku, kemm dak lokali, bhalma kellu Erodi, u kemm
barrani, bhalma kienu r-Rumani. Dan id-diskors nistghu napplikawh ghal Zminijietna.

Weghdiet ta’ natura religjuza

Ghandna weghdiet, imbaghad, bhalma kellu wkoll il-poplu Lhudi, li huma ta’ natura
religjuza, l-aqwa fosthom il-weghda 1i Alla jibghat il-Messija. Il-poplu Lhudi kien
jghix fl-istennija li jara din il-weghda titwettagq. Dawn huma weghdiet li sarulu minn
zmien il-Patrijarki, u l-istorja tal-Patt jew tal-pattijiet li kien hemm bejn Alla u I-poplu
tieghu hija storja ta’ weghdiet li kien jaghmel Alla.

San Pawl fl-ittra tieghu lir-Rumani jghid: “Taghhom huma l-weghdiet. Kristu sar
gaddej tal-Lhud ¢irkonc¢izi minhabba I-fedelta ta’ Alla, biex sehhew il-weghdiet li
ghamel lill-Patrijarki”. Fl-Atti tal-Appostli nsibu wkoll li min-nisel ta’ David Alla,
skond il-weghda tieghu, gab lil Israel is-salvatur li hu Gesu.

Fis-sinagoga ta’ Nazareth Gesu gara silta mill-profeta Isaija, fejn jerga’ jfakkar lill-
poplu fil-weghdiet 1i Alla ghamel lill-poplu tieghu, dik is-silta li grajna llum fil-
liturgija: “L-Ispirtu tal-Mulej ikkonsagrani”; u jghid ukoll fil-versi ta’ qabel 1i Alla
ghad jerga’ jibni mill-gdid il-herbiet tal-qedem, itella’ mill-gdid it-tigrif tal-imghoddi
u jgedded il-belt imgarrfa: “Naghmel patt maghkom ghal dejjem”. Fi kliem iehor
permezz ta’ Isaija Alla jwieghed il-helsien lil dak il-gens li kien gieghed jitlef 1-
awtokuxjenza u 1-fidi tieghu. Gesu wara li jagra din is-silta jerga’ jfakkar f’din il-
weghda li kien ghamel Alla u jghid: “Din il-kitba sehhet illum intom u tisimghu”.

Dak li wieghed Alla twettaq fil-persuna ta’ Kristu

Fi kliem iehor Gesl jrid jikkomunikalhom li dak li wieghed Alla twettaq fil-persuna
tieghu u li huwa dak li gie biex igib fil-milja I-weghdiet ta’ Alla. Kristu huwa dak li
gie biex iwassal lill-poplu ghall-helsien shih: helsien minn kull madmad fiziku, socjali
u spiritwali, il-helsien tal-persuna shiha.

It-twettiq tal-weghda ta’ Alla fi process kontinwu

Ghalkemm Gestl inawgura dan il-process shih tal-helsien u tal-weghdiet ta’ Alla, dan
huwa process kontinwu u Kristu ried li gqabel jghaddi ghal ghand il-Missier iwaqqaf
is-sacerdozju Kattoliku. Is-sacerdot huwa dak li f’isem Kristu u bil-grazzja ta’ Kristu
jkompli jahdem biex jara li dak li Alla offra lill-bniedem jasal fil-konkret tal-hajja.
[llum ukoll jehtieg li nibnu 1-herbiet li ged isiru. Illum ukoll jehtieg li ntellghu t-tigrif



li ged nassistu ghalih. Illum ukoll jehtieg li nibnu I-belt imgarrfa. Illum ukoll jehtieg
li nghinu lil dan il-poplu li ged jirriskja bil-kbir li jitlef 1-identita, 1-awtokuxjenza u 1-
fidi tieghu.

Is-sacerdot maghzul biex jikkonkretizza I-weghda ta’ Alla

Din m’hijiex vokazzjoni hafifa, u biex din il-vokazzjoni taghna s-sacerdoti ma tigix
nieqsa ahna mhux biss nittamaw fil-grazzja ta’ Alla imma wkoll naghmlu weghda
solenni lil Alla dakinhar tal-ordinazzjoni sacerdotali taghna, weghda li kull sena ahna
ngeddu waqt din il-liturgija. Il-weghdiet li ghamilna dakinhar tal-ordinazzjoni
sacerdotali taghna nigbru fihom erba’ aspetti. Ippermettuli nfakkarhomlkom: i) ahna
nwieghdu li nwettqu d-dmirijiet sacerdotali taghna ghal hajjitna kollha u li nghixu s-
sacerdozju taghna f’rabta mas-successjoni Appostolika; ii) ahna nwieghdu li
nippriedkaw il-Vangelu u li nfissru 1-fidi Kattolika; iii) ahna nwieghdu li ni¢¢elebraw
il-misteri ta’ Kristu, specjalment I-Ewkaristija u r-Rikonciljazzjoni; iv) ahna
nwieghdu li hajjitna tkun talba ghall-proxxmu taghna.

Jien jidhirli li 1-formulazzjoni tal-weghda fil-liturgija tal-lum, li sa naghmlu minn
hawn u ftit mumenti ohra, hija aktar gawwija ghax tghid hekk: “Ahna nwieghdu li
nintrabtu aktar mal-Mulej Gestl u nsiru nixbhuh izjed billi ni¢hdu lilna nfusna. Ahna
nwieghdu li nkunu amministraturi fidili tal-misteri ta’ Alla u tal-Ewkaristija u fl-
azzjonijiet liturgici 1-ohra. Ahna nwieghdu li bil-fedelta kollha, fid-dawl ta’ Kristu
raghaj u ras, naqdu d-dmir qaddis li nghallmu, imganglin mhux mir-reghba tal-gid tal-
art imma biss mill-hajja ta’ dejjem”.

I1-weghdiet sacerdotali riflessi fis-so¢jal

Huma dawk l-ghanijiet spiritwali riflessi fis-socjal li ahna rridu nilhqu, u biex
inwettquhom ahna bhala sacerdoti ghandna l-mezzi spiritwali, jigifieri 1-predikazzjoni
u t-tqaddis permezz tas-sagramenti. Permezz ta’ din il-missjoni ahna s-sacerdoti
mbaghad nanimaw, niffurmaw u nheggu lil hutna I-laj¢i li huwa d-dmir taghhom li
jkunu prezenti fis-so¢jal u hemmhekk b’impenn politiku jaraw kif jistghu jinkarnaw
il-fidwa shiha li gabilna Kristu.

Stedina biex nergghu lura ghall-origni tas-sacerdozju

It-tigdid tal-weghdiet 1i ghamilna fl-ordinazzjoni taghna huwa stedina biex ahna
nergghu lura ghall-origni tas-sacerdozju taghna, dak l-origni li hafna drabi nahslu
ninsew jew nittraskuraw, mhux biss minhabba I-hafna tahbit taghna ta’ kuljum izda
wkoll minhabba l-influss negattiv tal-kultura ta’ Zmienna. Li nirritornaw ghall-origni
jfisser li ghal darb’ohra ahna nitilqu minn Kristu, dak li primarjament ghazilna mhux
biex nahdmu imma biex nibgghu mieghu. Dak li jghodd fil-hajja sacerdotali
m’huwiex tant dak li naghmlu imma huwa propju l-hajja spiritwali taghna bbazata fuq
relazzjoni persunali u stabbli mal-Imghallem Gestl.

Ghalhekk, gheziez huti fis-sacerdozju, hemm certi spazji fil-hajja taghna sacerdotali li
huma indispensabbli: it-talb ta’ kuljum, partikularment ic-celebrazzjoni tal-Liturgija
tas-Sighat, 1-Ewkaristija c¢celebrata bl-akbar devozzjoni, u s-sens ta’ fraternita li
ghandu janima l-presbiterju taghna.

Qed nghixu f’kultura u f’epoka fejn il-kelma li jaghti 1-bniedem m’hijiex kelma. II-
weghdiet 1li jaghmel il-bniedem facli jirrisolvu ruhhom f’weghdiet fiergha, u
ghaldagstant il-bniedem illum m’ghadux jemmen li jista’ jiehu impenn li jibga’,



jaghmel weghda u jzommha. F’dan il-kuntest huwa importanti li lil min ged jaqta’
galbu ahna, permezz tal-weghdiet li gqed naghmlu fil-hajja sacerdotali taghna,
nippruvaw li meta nonorawhom u meta nghixuhom, meta I-hajja sacerdotali tkun fil-
parametri taghhom, iwwasslulu wkoll messagg. Dan naghmluh biex tidher fostna 1-
ewwel u gabel kollox il-weghda li Alla ghamel lill-bniedem u li twettget fi Kristu
Gesli; naghmluh ukoll biex nuru li Alla jzomm kelmtu, u allura dan inissel fiducja fil-
bniedem biex anki hu jzomm kelmtu u lI-weghdiet li ghamel.



